Nafarroako Parlamentuko Mahaiak, 2016ko otsailaren 15ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Fátima Andreo Vázquez andreak aurkeztutako galdera, Ogasuneko teknikarien lanpostu-kopurua handitzeko lan-eskaintza publikoari dagokionez aurreko gobernuak egindako jarduketei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2016ko otsailaren 15ean

Lehendakaria: Ainhoa Aznárez Igarza

GALDERAREN TESTUA

Podemos-Ahal Dugu parlamentu-taldeari atxikitako foru parlamentari Fátima Andreo Vázquez andreak, Legebiltzarreko Erregelamenduan xedatuaren babesean, honako galdera hau aurkezten du, Osoko Bilkuran ahoz erantzun dakion.

Nafarroara aldaketa ekartze aldera beste hiru indarrekin sinatu genuen programa-akordioan jasotzen da, iruzur fiskalaren aurka borrokatzeko jarduerak areagotzeko xedez, iruzur fiskalean espezializatutako giza baliabideak nabarmen handitzea. Izan ere, kezkatuta gaude aurreko gobernuen kudeaketaren ondorioz arlo horretan gerta litekeen langile-eskasiagatik.

Hartara, jakin nahiko genuke, garai hartako Lehendakaritza, Justizia eta Barne Departamentuko kontseilariak Ogasuneko teknikarien lanpostu-kopurua handitzeko lan-eskaintza publikoari buruzko galdera bati 2013ko irailaren 25ean emandako erantzuna gogoan, ea aurreko gobernuak zer jarduketa egin zituen erantzun horren arabera aurki egitekoak zirenetatik, bai eta zer emaitza lortu ziren ere.

Iruñean, 2016ko otsailaren 8an

Foru parlamentaria: Fátima Andreo Vázquez

